
ҚАЗАҚСТАН РЕСПУБЛИКАСЫНЫҢ 
ЗАҢЫ


[bookmark: z4]Қазақстан Республикасының кейбір заңнамалық актілеріне қорғаныс өнеркәсібі және мемлекеттік қорғаныстық тапсырыс мәселелері бойынша өзгерістер мен  
                          толықтырулар енгізу туралы


1-бап. Қазақстан Республикасының мына заңнамалық актiлерiне өзгерiстер мен толықтырулар енгiзiлсiн:
[bookmark: z5]1. «Қазақстан Республикасының әуе кеңістігін пайдалану және авиация қызметі туралы» 2010 жылғы 15 шілдедегі Қазақстан Республикасының Заңына:
15-бап мынадай мазмұндағы 11-1), 22) және 23) тармақшалармен толықтырылсын:
«11-1) Қазақстан Республикасының мемлекеттік авиациясында ұшу жұмысын ұйымдастыру жөніндегі нұсқаулықты әзірлейді және бекітеді;»;
«22) Қазақстан Республикасы мемлекеттік авиациясының ұшуын объективті бақылауды ұйымдастыру жөніндегі нұсқаулықты әзірлейді және бекітеді;
23) Қазақстан Республикасы мемлекеттік авиациясының авиация персоналы сыныптық біліктілігін беру (растау және төмендету) туралы нұсқаулықты әзірлейді және бекітеді;».
[bookmark: z8]
[bookmark: z36]2. «Қорғаныс өнеркәсібі және мемлекеттік қорғаныстық тапсырыс туралы» 2019 жылғы 18 наурыздағы Қазақстан Республикасының Заңына:
[bookmark: z37]1) 1-баптың 36) тармақшасы «мемлекеттік құпияларды қорғау» деген сөздерден кейін «, радиоэлектрондық барлау» деген сөздермен толықтырылсын;
2) 6-бапта:
мынадай мазмұндағы 16-1) және 26-1) тармақшалармен толықтырылсын:
«16-1) оқ-дәрілер мен жарылғыш заттарды кәдеге жарату объектілерінің өндірістік қызметін ұйымдастыру, осы жұмыс түрлерін жүргізу кезінде қауіпсіздікті және күзетті қамтамасыз ету жөніндегі нұсқаулықты әзірлейді және бекітеді;»; 
«26-1) еңсерілмейтін күш жағдаяттары басталған кезде тараптардың келісуі бойынша мемлекеттік қорғаныстық тапсырысты орындауға арналған шарттың міндеттемелерін орындау мерзімін және (немесе) оның қолданылу мерзімін ұзарту туралы шешім қабылдайды;»;
28) тармақша мынадай редакцияда жазылсын:  
«28) мемлекеттік қорғаныстық тапсырыс шеңберіндегі бюджет қаражаты уәкілетті органның бюджетінде көзделген болса, мемлекеттік қорғаныстық тапсырысты қалыптастыру, орналастыру және орындау қағидаларына сәйкес мемлекеттік қорғаныстық тапсырыс шеңберінде сатып алынатын әскери мақсаттағы тауарлардың (өнімдердің), қосарланған мақсаттағы (қолданыстағы) тауарлардың (өнімдердің), әскери мақсаттағы жұмыстар мен әскери мақсаттағы көрсетілетін қызметтердің тактикалық-техникалық тапсырмаға (техникалық өзіндік ерекшелікке, тактикалық-техникалық сипаттамаларға) сәйкестігін қамтамасыз етеді;»;
3) 7-баптың 9) тармақшасы «2-тармағының» деген сөздерден кейін 
«1-1),» деген цифрлармен толықтырылсын;
4) 19-баптың 2-тармағында:
1) тармақшадағы «, оларға қосалқы бөлшектер мен жиынтықтауыштарды» деген сөздер алып тасталсын;
мынадай мазмұндағы 1-1) тармақшамен толықтырылсын:
«1-1) қару-жараққа, әскери, автомобильдік және арнайы техникаға, арнайы құралдарға қосалқы бөлшектер мен жиынтықтауыштарды әзірлеу, жасау (құрастыру), жаңғырту, беру;»;
мынадай мазмұндағы үшінші бөлікпен толықтырылсын:
«Көрсетілген тізбеге енгізілмеген әскери мақсаттағы тауарларды (өнімді), қосарланған мақсаттағы (қолданыстағы) тауарларды (өнімді), әскери мақсаттағы жұмыстар мен әскери мақсаттағы көрсетілетін қызметтерді мемлекеттік органдар уәкілетті органмен келісу бойынша Қазақстан Республикасының мемлекеттік сатып алу туралы заңнамасында белгіленген тәртіппен сатып алады.»;
5) 20-баптың 2-тармағының үшінші абзацындағы «мерзімдері мен» деген сөздер алып тасталсын;
6) 23-баптың 2-тармағының 7) тармақшасындағы «ұсынған жағдайларда жол беріледі.» деген сөздер «ұсынған;» деген сөзбен ауыстырылып, мынадай мазмұндағы 8) тармақшамен толықтырылсын:
«8) тараптардың өзара келісуі бойынша, шарттың орындалуына еңсерілмейтін күш (форс-мажор) жағдаяттары әсер еткен кезде шарттың орындалу мерзімі өзгерген жағдайларда жол беріледі.»;
7) 27-баптың 3-тармағының 5) тармақшасындағы «республикалық»  деген сөз «мемлекеттік қорғаныстық тапсырысты орындау шеңберінде республикалық» деген сөздермен ауыстырылсын;
8) 28-бап алып тасталсын;
9) 29-баптың 2-тармағы мынадай редакцияда жазылсын:
«2. Ақаудың себептерін анықтау үшін мемлекеттік қорғаныстық тапсырысты алушы, мемлекеттік қорғаныстық тапсырысты орындаушы өкілдерінің және әскери өкілдердің (болған кезде) қатысуымен бірлескен комиссия құрылады. Комиссияның жұмыс істеу тәртібі мемлекеттік қорғаныстық тапсырысты қалыптастыру, орналастыру және орындау қағидаларында айқындалады.».

2-бап. Осы Заң алғашқы ресми жарияланған күнінен кейін күнтізбелік он күн өткен соң қолданысқа енгізіледі.
      



Қазақстан Республикасының 

